
Туугъан жерим 

      Мени туугъан жерим Малкъарды. Малкъарлыла – Минги тауну этегинде жашагъан тюз халкъды; кертилиги бла, табийгъатыны ариулугъу тамашалыгъы бла айтылгъан. 
      Малкъарны кёп ариу жерлери барды: уллу къарлы таула, къалын агъачла, суула, терен ауузла, ёзенле, тюзле, салкъын жайлыкъла. Анда малчы къошлада малла, эчкиле, къойла кём-кёк кырдыкда отлайдыла, семиредиле. Эллеге къарасанг, терек бахчалада алма, кертме, эрик, шаптал, балли терекле ариу ёседиле. Бахчалада уа ариу битимле бла гюлле кёзню къууандырадыла.
      Бизни жашагъан жерибизни бийик таулары, къаялары бла, тёгерегин булутла къуршалагъан, ариу жерлери бла ёхтемленирчады.Аны ариулугъуну юсюнден Къулиийланы Къ. тизгинлери да шагъатлыкъ этедиле: 
Санга алгъыш эте, чыгъама тангнга,
Сени унутурча кюн туумаз манга.
Буз кибик сууукъ сууларынгдан къандым,
Сени тансыкълап, жилядым, къууандым.
Сенсиз насып болмаз бир инсанынга,
Къор болайым, туугъан жерим, мен санга!
        Сейирлик, толу жашауну суратлайды тёгерек. Тамашалыкъ кёрюнеди табийгъаты: баргъан черек суулары, къыйырлары бла жашил битимле, жанларында улёкъу, тюртю, жабышмакъ терекле. Биз аны жагъасында, кёгетлерин да жыя, ёсебиз. Хар адамгъа да, кесини ёсген жеринде, туугъан жерине, аны табийгъатына сюймеклик тууады. Жеринги хар жерчиги да, жашил тюрсюннге кийинип, ариу ийисден толуп, берекетин юсюнге тёгеди, жашауда толу болады. Тёгерекни жашил кийиминде, ариу гюллерине тумаланып, кесинги насыплыгъа санайса. Кюн жылытхан жеринги гокка хансларыны дух ийислерини ичинде сенден насыплы болмагъанчады. Жеринги тюрсюнлери, дарман ийислери, тауушлары мамыр, толу жашауну суратлайдыла. Ол кюндюз кёрген, сезген затланы, кече тюшюнгде кёрюп къууанаса. Кече тюшюнгде кёргенча, табийгъат алай жарыкъды, ачыкъды, тазады, аны кесинги ичингде туталмайса, хар адам бла да байлашыргъа сюесе.
Табийгъатха, жеринге жууукълукъ, учундургъан этеди. Хар битимни, хар сюйюп кёрген затны да бир терен магъанасы болады. Къууанчлы жашай, кюнча жарыкъ дунияда, кесинги насыплы дунияны бир чёпчюгюне санайса. Бир жан да бузалмазлыкъча кёрюнеди ол сен сынагъан ырахатлыкъны, ариулукъну.
Хар жангы туугъан кюн да жюрегинги къууанчдан толтурады. Берекетден толгъан бахчала, тёгерекде кёгетледен бай терекле къууандырадыла.
[bookmark: _GoBack]Къалай хычыуунду, бийик терекни чапыракъ салкъынына чыгъып олтургъан! Мында терек бутакъны юсюнде кесинги бир гитче бурхучукъча сезесе. Сора, сенден да къоркъмай, хоншу бутакъгъа, жарыкъ жырларын да айта, чыпчыкъла къонарла. 
Къургъакъ къарынгда аякъ тауушуму,
Къайда болсам да, турурма эштгенлей,
Ол жашил жайынгы, ол акъ къышынгы
Не узакъда да турурма кёргенлей.
Насып да, къууанч да сенсе хар саугъа,
Къор болайым, туугъан жерим, мен санга!
       Алайды да, биз барыбызда  Ата журтубузну Къулийланы Къайсынча сюерге, табийгъатыбызны сакъларгъа, сакъ болургъа керекбиз.

